
  
  

बभनियांव पुरास्थल

चर्चा में क्यों?
20 फरवरी, 2022 को वाराणसी ज़िले की राजातालाब तहसील के बभनियांव में चार हज़ार वर्ष पुरानी सभ्यता की पुष्टि के लिये बीएचयू के इतिहास एवं पुरातत्व
विभाग द्वारा पुन: उत्खनन प्रारंभ किया गया।

प्रमुख बिंदु
इस उत्खनन का उद्देश्य वर्ष 2020 में हुए उत्खनन में मिले एकमुखी शिवलिंग के काल और विवरण की खोज करना है। साथ ही यह भी पता लगाया
जाएगा कि यहाँ से प्राप्त हुए अभिलेख, सिक्के और मृद्भांड का संबंध इसी क्षेत्र से है या इन्हें कहीं और से लाकर स्थापित किया गया है।
गौरतलब है कि वर्ष 2020 में हुई खुदाई में 8वीं से 5वीं ईस्वी के बीच का एक मंदिर, चार हज़ार वर्ष पुराने मिट्टी के बर्तन तथा दो हज़ार वर्ष पुरानी
दीवार मिली थी। इसके अतिरिक्त एकमुखी शिवलिंग भी प्राप्त हुआ था, किंतु इसके काल का अभी तक निर्धारण नहीं हो सका है।
यहाँ से प्राप्त अभिलेख का निर्माण ग्रामी (मुखिया) द्वारा किया गया, जिसमें यह उल्लिखित है कि यहाँ बल्यष्टि (शिवलिंग) की स्थापना कराई गई है।

